
Numri i lëndës: 2024:030888 

Datë: 12.02.2024 

Numri i dokumentit:     05312359 

               PKR.nr.10/2024 

 

          NË EMËR TË POPULLIT 

 

GJYKATA THEMELORE NË PRIZREN-Departamenti për Krime të Rënda, 

kryetarja e trupit gjykues – gjyqtarja Ajser Skenderi, në çështjen penale ndaj të akuzuarit 

M.M., nga Republika e Shqipërisë me vendbanim në Tiranë Rr. ” ......... ” për shkak të veprës 

penale dhënia e ryshfetit nga neni 422 par.1 të KPRK-së, duke vendosur sipas aktakuzës së 

Prokurorisë Themelore në Prizren- Departamenti për Krime të Rënda PP/I.nr.15/24 të datës 

05.02.2024, pas mbajtjes së shqyrtimit fillestar më datën 08.02.2024, në prezencën e prokurorit 

të shtetit Genc Nixha, të akuzuarit dhe mbrojtësit të tij të caktuar sipas detyrës zyrtare avokat 

S.M., nga Prizreni, më datën 08.02.2024, morri dhe e shpalli, ndërsa me datën 12.02.2024 

përpiloi këtë:  

 

   A K T GJ Y K I M 

  

  I akuzuari: 

 

 M.M.,, nga i ati ......... dhe e ëma ......... e lindur ........., i lindur me datë ......... në Dibër 

–Republika e Shqipërisë me vendbanim në Tiranë Rr.” .........”, me punë të përkohshme në Itali, 

në  qytetin ......... në fshatin ........., me profesion bujk, e ka të kryer shkollën fillore, i gjendjes 

së dobët ekonomike, i martuar,  i ati i dy fëmijëve, shqipëtar-shtetas i Republikës së Shqipërisë, 

me numër të pasaportës ......... - dhe numër personal ........., gjendet në paraburgim prej datës 

25.01.2024. 

   

               ËSHTË FAJTOR 

 

  Se me datë 25.01.2024, në ora 12:00 në pikë kalimin kufitar në Vërmicë, në mënyrë të 

drejtpërdrejtë për vete i ofron ose i jep ndonjë dhuratë të paarsyeshme apo përfitim tjetër 

personit zyrtar, në mënyrë që ky i fundit të mos veprojë në pajtim me detyrën e tij zyrtare, në 

atë mënyrë që duke e ditur se është në stop-listën e autoriteteve të Republikës së Shqipërisë, 

afrohet tek kabina e zyrtarit policor të Kosovës, me ç ‘rast derisa ky i fundit ishte duke bërë 

kontrollimin e dokumenteve, i pandehuri ia vendos në tavolinën e tij të punës shumën e parave 

prej dhjetë euro (10 €) dhe i drejtohet me fjalët ‘’Qe burrë merri 10 euro pije një kafe dhe lëre 

me kaq’’, i cili menjëherë është ndaluar nga ana policisë kufitare të Republikës së Kosovës.  

 - Këso dore ka kryer veprën penale dhënia e ryshfetit nga neni 422 par.1 të 

KPRK. 

 

Andaj gjykata, konform dispozitave të nenit 7, 17, 38, 39, 40, 42, 43, 69, 70, 71, 72,  79 

në lidhje me nenin  422 par.1 të KP-ës, e 

 

  

        GJ Y K O N 

 

 Me dënim me gjobë në shumën prej 500 (pesëqind) euro si dhe me dënim me burgim 

në kohëzgjatje prej 15 (pesëmbëdhjetë) ditëve, në të cilin dënim me burgim do ti llogaritet 

edhe koha e kaluar në paraburgim prej datës 25.01.2024 gjer më 08.02.2024- 15 ditë. 

 

 Konform nenit 43 paragrafi 2 të KP obligohet që dënimin me gjobë të paguaj në afat 

prej 15 ditëve pas plotfuqishmërisë së aktgjykimit. 

 

Konform nenit 43 paragrafi 3 të KP nëse i njëjti nuk dëshiron ose nuk mund ta paguajë 

gjobën gjykata mund t ia zëvendësojë dënimin me gjobë me dënim me burgim ashtu që 20 euro 

gjobë do të llogaritet barabartë me një ditë burgim. 

 

 Konform nenit 269 paragrafi 1 të KPP nga i akuzuari M.M., konfiskohet kartëmonedha 

prej 10 euro me numër serik ......... si mjet i kryerjes së veprës penale.   

 

 Të akuzuarit M.M., me datë 08.02.2024 i ndërprehet masa e paraburgimit. 

 

Obligohet i akuzuari  që në emër të shpenzimeve gjyqësore – paushallit gjyqësor, të 

paguaj shumën prej 50 euro si dhe të paguaj shumën prej 50 euro për programin për 

kompensimin e viktimave të krimit, në afat prej 15 ditëve, pas plotfuqishmërisë së aktgjykimit.  

 

 

           A r s y e t i m  

 

          Prokuroria Themelore në Prizren - Departamenti për Krime të Rënda, pranë kësaj gjykate 

ka parashtruar aktakuzën PP/I.nr.15/2024 të datës 05.02.2024 ndaj të pandehurit M.M., nga 

Republika e Shqipërisë me vendbanim në Tiranë Rr.” .........”, për shkak të veprës penale 

dhënia e ryshfetit nga neni 422 par.1 të KPRK. 

 

Në lidhje me këtë çështje, gjykata e ka caktuar shqyrtimin fillestar më datën 08.02.2024 

në të cilin shqyrtim fillestar i akuzuari pas leximit të aktakuzës nga ana e Prokurorit të Shtetit e 

ka pranuar fajësinë për veprën penale sipas aktakuzës.  

Prokurori i shtetit në fjalën e tij ka cekur se i akuzuari M.M.,  pranimin e fajësisë e ka 

bërë në kuptim të dispozitave të KPPK-së, andaj i propozoi gjykatës që gjatë marrjes së 

vendimit mbi dënimin të ketë parasysh rrethanat që është shtetas i huaj, ka ra ndesh me ligjin, e 

ka pranuar fajësinë, ka shpreh pendim duke premtuar që në të ardhmen më nuk do të kryej kësi 

lloji veprimesh dhe se gjykata t ia jep dënimin në proporcion me gjendjen e tij ekonomike. 

 

 

Mbrojtësi i të akuzuarit M.M.,, av. Skender Morina në fjalën e tij deklaroi se pajtohet 

me fjalën përfundimtare të prokurorit të shtetit, andaj e luti gjykatën që të ketë parasysh si 

rrethana lehtësuese faktet se që nga fillimi i procedurës i pandehuri ka qenë korrekt, i sinqertë 

dhe se e ka pranuar në start –fillim veprën penale, është penduar, është baba i dy fëmijëve të 

mitur, punon përkohësisht në Itali si bujk, andaj lus gjykatën që të ketë parasysh të gjitha këto 

rrethana 

 

I akuzuari M.M., në fjalën e tij deklaroi se pajtohet me pohimet e avokatit mbrojtës dhe 

shtoi se pendohet për veprën e kryer, i premton gjykatës se nuk do të bie më në konflikt me 

ligjin, dhe kërkon që ti shqipton një dënim sa më të butë, duke marr parasysh se nuk e ka 

gjendjen e mirë ekonomike, i ka dy fëmijë të mitur dhe se kjo është hera e parë që bie në 

konflikt me ligjin dhe se fakti se pse  gjendet në “stop list”, është se kërkohet nga shteti 

shqiptar për një gjobë të papaguar.   

 

Në bazë të lartcekurave, e duke e marrë  parasysh pranimin e fajësisë nga i akuzuari, i 

cili pranim i fajësisë është bërë konform nenit 242 të KPPK-së, pasi që i akuzuari e ka kuptuar 

natyrën dhe pasojat e pranimit të fajësisë, pranimi i fajësisë është bërë vullnetarisht dhe pas 

konsultimeve të mjaftueshme me mbrojtësin e tij, gjithashtu pranimi i fajësisë mbështetet në 

faktet e çështjes të cilat i përmban aktakuza dhe se aktakuza nuk përmban asnjë shkelje të qartë 

ligjore ose gabime teknike, gjykata ka vërtetuar se në veprimet e të akuzuarit formohen 

elementet qenësore të veprës penale dhënia e ryshfetit nga neni 422 par.1 të KPRK pasi që me 

datë 25.01.2024, në ora 12:00 në pikë kalimin kufitar në Vërmicë, në mënyrë të drejtpërdrejtë 

për vete i ofron ose i jep ndonjë dhuratë të paarsyeshme apo përfitim tjetër personit zyrtar, në 

mënyrë që ky i fundit të mos veprojë në pajtim me detyrën e tij zyrtare, në atë mënyrë që duke 

e ditur se është në stop-listën e autoriteteve të Republikës së Shqipërisë, afrohet tek kabina e 

zyrtarit policor të Kosovës, me ç‘rast derisa ky i fundit ishte duke bërë kontrollimin e 

dokumenteve, i pandehuri ia vendos në tavolinën e tij të punës shumën e parave prej dhjetë 

euro (10 €) dhe i drejtohet me fjalët ‘’Qe burrë merri 10 euro pije një kafe dhe lëre me kaq’’, i 

cili menjëherë është ndaluar nga ana policisë kufitare të Republikës së Kosovës për çka edhe 

gjykata e shpalli fajtor dhe ia shqiptoi dënimin me gjobë dhe me burgim si në dispozitiv të 

aktgjykimit, pasi që vërtetoi se është penalo juridikisht përgjegjës.  

Me rastin e marrjes së vendimit mbi dënimin konform nenit 69 dhe 70 të KPRK-së, 

përkitazi me llojin dhe lartësinë e dënimit, gjykata vlerësoi të gjitha rrethanat të cilat ndikojnë 

në të njëjtën duke marrë parasysh qëllimin e dënimit, të gjitha rrethanat të cilat ndikojnë në 

zbutjen apo rritjen e dënimit, shkallën e përgjegjësisë dhe motivet nga të cilat është kryer vepra 

penale dhe si rrethanë lehtësuese morri parasysh pranimin e fajësisë, pendimin e thellë të të 

akuzuarit, premtimin se nuk do të bie ndesh me ligjin si dhe gjendjen e tij ekonomike dhe 

faktin se është baba i dy fëmijëve të mitur ndërsa kjo gjykatë nuk gjeti asnjë  rrethanë rënduese. 

Andaj është mendimi i gjykatës se dënimi i këtillë i shqiptuar si në dispozitiv është në harmoni 

me intensitetin e dëmtimit të vlerës së mbrojtur, me shkallën e përgjegjësisë penale të akuzuarit 

dhe se me këtë dënim do të mund të arrihet qëllimi i dënimit i paraparë me nenin 38 të KPRK-

së, dhe se do të mundësoj një balancë të drejtë në mes të kërkesave që të akuzuarit, t’i 

mundësohet risocializimi dhe kërkesës së shoqërisë që ai dënim me peshën e tij të ketë karakter 

të përgjithshëm parandalues nga kryerja e veprave penale, të shprehë gjykimin shoqëror për 

veprën penale, ngritjen e moralit dhe forcimin e detyrimit të respektimit të ligjit. Gjykata 

vendosi për këtë lloj të dënimit pasi që krijoi bindjen se i akuzuari në të ardhmen nuk do të 

kryejë vepra të tjera penale dhe se është mendimi i gjykatës se dënimi i shqiptuar i përgjigjet 

shkallës së përgjegjësisë së tij dhe se me këtë dënim do të arrihet qëllimi i dënimit që në të 

ardhmen të jetë më i kujdesshëm dhe që të përmbahet, nga veprimet e tilla apo të ngjashme.   

 

Vendimi mbi konsifikimin e kartëmonedhës është marr konform nenit 269 paragrafi 1 të 

KPPRK-së 

 

  Vendimi mbi shpenzimet procedurale është marrë konform nenit 449 paragrafi 2 pika 

2.6. lidhur me nenin 450 paragrafi 1 të KPPRK-së. 

Vendimi mbi taksën gjyqësore në emër të kompensimin e të viktimave të krimit, është 

marrë në pajtim me neni 36 par.3 nën par.3.2 të Ligjit për Kompensimin e Viktimave të Krimit 

Nr.8/L-109. 

Nga të lartcekurat u vendos si në dispozitiv të këtij aktgjykimi.  

   

GJYKATA THEMELORE PRIZREN   

 DEPARTAMENTI I KRIMEVE TË RËNDA   

2024:030888, 12.02.2024 

   

B. Profesional                                                                            Kryetarja e trupit gjykues                                                                                                                                                                                       

 Floridin Osmanaj       Ajser Skenderi 

 

KËSHILLË JURIDIKE: Kundër këtij aktgjykimi pala e pakënaqur ka të drejtë ankese në afat 

prej 30 ditëve, nga dita e pranimit, Gjykatës së Apelit në Prishtinë, nëpërmjet kësaj gjykata.   


